
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
সোসাইটী দ্বীপপুঞ্জ ও পলিনেসিয়া ჯ\ტ\ტ
তারা বল্পে, কি হবে জাহাজে চাকরী করে ? বেশ আছি ।
মেয়ে দুটা দেখা গেল বেশ গৃহকৰ্ম্মনিপুণ | রুটীফলের গাছ থেকে ফল সংগ্রহ করে সেঁকতে পারে, বেশী কথাবাৰ্ত্তা বলে না, গাছের ছাল থেকে কাপড় তৈরী করতে ও নারকেলের ছোবড়া থেকে মাছ ধরবার সুতো পাকাতে তারা একেবারে ওস্তাদ। সুতরাং মাল্লা দুটা সুখেই আছে, কেবল অভাব অনুভব করে তামাকের জন্যে। 'তামাক জিনিসটা এ-সব দেশে একেবারে অজ্ঞাত। এমন সুখের ঘরকন্না তাদের, কাপ্তেন কুক ভেঙে দিয়ে তাদের ধরে আনলেন জাহাজে। পালাবার শাস্তি বারো ঘা করে বেত। হায় নিষ্ঠুর সংসার!
ডুবু অর্থাৎ ক্লাবগৃহের ভিতরকার দৃশ্য।
এই সব ক্লাবগৃহে বহু সংখ্যক বড় বড় মুখস, ঢাল, তারোয়াল এবং অন্যান্য অস্ত্ৰাদি ব্লক্ষিত থাকে। দুদিকে মাচার উপর বহু সংখ্যক মাথার খুলিও সঞ্চয় করে রাখা হয়।
একদিন একটা লোক ছুটে এসে জানালে, দ্বীপের সর্দার অত্যন্ত অসুস্থ হয়ে পড়েচে হঠাৎ-বোধ হয় আর বঁাচবে না । ডাঃ সোলেনডার রোগী দেখতে গেলেন। সর্দার টুবুরাই খুবই অসুস্থ বটে, রোগ যে কি কিছুতেই নির্ণয় করা য়ায় না । শেষে অনুসন্ধানে জানা গেল, জাহাজের এক নাবিকের কাছে খানিকটা তামাকের পাতা চেয়ে নিয়ে, সর্দায় সেটা গিলে খেয়ে ফেলেছিল-তারপরই এই অবস্থা। ডাঃ ব্যাঙ্ক রোগীকে খুব বেশী করে ডাবের জল খাওয়াতে বলে চলে এলেন, অল্পক্ষণুের মধ্যেই রোগী সুস্থ হয়ে উঠল।
সোসাইটী দ্বীপপুঞ্জ ছেড়ে কুক পশ্চিমমুখে রওনা হয়ে ১৫০০ মাইল সমুদ্র পার হয়ে নিউজিল্যাণ্ডে এসে পৌছুলেন। কুক নিউজিল্যাণ্ডে যাবার পূর্বে ইউরোপের ভূগোলবেত্তাগণের নিকটও ও অঞ্চলের ভূমিসংস্থান সম্বন্ধে ধারণা খুব সুস্পষ্ট ছিল না, অনেকে বিশ্বাস করতো, ইউরোপ বা এসিয়ার মত দক্ষিণ দিকেও একটা মহাদেশ আছে। এই সব ধারণার সত্যতা পরীক্ষা করবার আগ্ৰহে কুক অনুকুল বাতাস পরিত্যাগ করে দূর অজানা মহাসমুদ্রের বুকে পাড়ি দেন।
প্ৰথমে তারা নিউজিল্যাণ্ডের আদিম অধিবাসী মাওরীদের নরমাংসপ্ৰিয়তা দেখে স্তম্ভিত হয়ে গেলেন । এখন যেখানে পিকৰণ সহর, নিউজিল্যাণ্ডের উত্তর
পূর্ব উপকূলে ওই স্থানে কাপ্তেন কুক জাহাজ নোঙর করেন। কিন্তু কোনো মাওৱী জাহাজের কাছে আসতে রাজী হয় না । তারা বলে পাঠালে-শ্বেতকায় মানুষেরা যে নরখাদক নয় তার প্রমাণ কি ?
ক্ৰমে মাওরীদের ভয় দূর হল, জাহাজের নাবিকেরা মাওরীদের গ্রামে গিয়ে দেখলে, তারা অপ্রত্যাশিত রূপে পরিষ্কার পরিচ্ছন্ন। তাদের বড় বড় নৌকা আছে, দূর সমুদ্রপথে এই সব নৌকায় যাওয়া যায়। মাওরীদের গ্রাম অত্যন্ত সুরক্ষিত এবং তাদের স্বাস্থ্যবিধি এত ভাল যে, স্পেনের রাজার প্রাসাদেও তা দুর্লভ ।
কুকের বিবরণ পড়লে জানা যায়, মাওরীদের তিনি খুব অশ্রদ্ধার চোখে দেখেন नेि ॥ ५aीकबद्ध अक्षांख: cक

		 এই পাতা শেষ সম্পাদিত হয়েছে ১১:৪৫টার সময়, ২ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

